Juan José Lizarbe Baztán jaunak galdera egin du jakiteko zein den “Krisiaren aurkako neurriak, hobetzeko inbertsioen azkartzea” izeneko kontusailak 2011ko ekainaren 30ean duen exekuzioaren gradua, maila eta zenbatekoa.

Legebiltzarreko Erregelamenduko 114.1 artikuluan ezarritakoa betez, galdera horren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agindu dut. Galdera argitaratu zen 2011ko irailaren 12ko 8. Nafarroako Parlamentuko Aldizkari Ofizialean.

Iruñean, 2011ko urriaren 3an

Lehendakaria: Alberto Catalán Higueras

ERANTZUNA

Socialistas de Navarra parlamentu-taldeari atxikitako foru parlamentari Juan José Lizarbe Baztán jaunak galdera egin du, idatziz erantzutekoa, Nafarroako Aurrekontu Orokorretako "Krisiaren aurkako neurriak, hobetzeko inbertsioen azkartzea" izeneko kontusailaren 2011ko ekainaren 30eko betetze mailari buruz (PES-87). Hona Nafarroako Gobernuko Landa Garapen, Industria, Enplegu eta Ingurumeneko kontseilariaren erantzuna.

2011ko aurrekontuaren kargura emandako dirulaguntzen, guztira, 1.734.148,77 euro egin dute; zenbateko hori da kontusaileko hasierako aurrekontuaren –1.737.000 euro– % 99,95.

Konprometitutako zenbateko horretatik, 1.626.467,67 euro ordaindu direla ageri da, onuradunek beharrezkoak ziren ziurtagiriak aurkeztu ondoren. Zenbateko horrek egiten du kontusaileko hasierako zuzkiduraren % 93,74.

Hori guztia jakinarazten dizut Nafarroako Parlamentuko Erregelamenduaren 194. artikulua betetzeko.

